Հ Ի Մ Ն Ա Վ Ո Ր ՈՒ Մ
«Գույք նվիրաբերելու և մի շարք բաժնետիրական ընկերությունների կանոնադրական կապիտալն ավելացնելու մասին»
Հայաստանի Հանրապետության կառավարության
որոշման նախագծի ընդունման վերաբերյալ

Անհրաժեշտությունը` «Հազարամյակի Մարտահրավեր Հիմնադրամ-Հայաստան» ծրագրի շրջանակներում վերականգնվել են վեց ոռոգման մայր ջրանցքներ` Ստորին Հրազդանի, Արզնի-Շամիրամի, Թալինի, Արտաշատի, Շիրակի և Արմավիրի, պոմպակայաններ՝ «Բուրաստան», «Բաղրամյան», «Խոր Վիրապ», «Ավշար Այգեվան», «Նոյակերտ», «Արմաշ», «Սարալանջ», «Դաշտադեմ», «Մարտունի», «Զոլաքար», «Աչաջուր 1», «Որոտան 2», «Նոյեմբերյան 1», երրորդ կարգի ջրանցքներ և Արարատյան դաշտի դրենաժային համակարգ, որոնց ավարտված աշխատանքների մասով անհրաժեշտ է կատարել համապատասխան ձևակերպումներ: ՀՀ կառավարության որոշման նախագծի ընդունման անհրաժեշտությունը պայմանավորված է գույքի ըստ պատկանելիության հաշվապահական համապատասխան ձևակերպումներ տալու և ոռոգման համակարգերի պատշաճ կերպով շահագործումն ապահովելու համար: Նշենք նաև, որ Հայաստանի Հանրապետության կառավարության 2012 թվականի հունվարի 19-ի N54-Ա որոշմամբ «Հազարամյակի Մարտահրավեր Հիմնադրամ-Հայաստան» ծրագրի շրջանակներում նախատեսվել է 2,150,087,326 դրամի կատարված աշխատանքների հանձնման-ընդունման աշխատանքների իրականացում: 
Ընթացիկ իրավիճակը և խնդիրները` «Հազարամյակի Մարտահրավեր Հիմնադրամ-Հայաստան» ծրագրի շրջանակներում վերականգնված վեց ոռոգման մայր ջրանցքները գտնվում են Հայաստանի Հանրապետության Արարատի, Արմավիրի, Արագածոտնի և Շիրակի մարզերում: ՀՀ կառավարության որոշման նախագծի N1 հավելվածով նշված ոռոգման համակարգերը «Հայաստանի Հանրապետության գյուղատնտեսության նախարարության ջրային տնտեսության պետական կոմիտեի աշխատակազմ» պետական կառավարչական հիմնարկի հաշվեկշիռն ավելացվելուց հետո պետք է անհատույց օգտագործման իրավունքով հանձնվեն համապատասխան ջրօգտագործողների ընկերություններին, NN 2, 3 և 4 հավելվածներով նշված ոռոգման համակարգերը պետք է ներդրվեն «Սևան-Հրազդանյան-ջրառ», «Ախուրյան-Արաքս-ջրառ» և «Մելիորացիա» փակ բաժնետիրական ընկերությունների կանոնադրական կապիտալներում: Երրորդ կարգի ջրանցքները գտնվում են ՀՀ համայնքների հաշվեկշիռներում և սահմանված կարգով վերանորոգված արժեքով ՀՀ համապատասխան համայնքների այդ համակարգերը նվիրաբերելուց հետո անհատույց օգտագործման իրավունքով տրվեն համապատասխան ջրօգտագործողների ընկերություններին՝ համաձայն N5 հավելվածի: Նշենք նաև, որ որոշման նախագծով նախատեսված, որ NN 1 և 2 հավելվածներում նշված պոմպակայաններն ընդունվում են առկա թերություններով հանդերձ` համաձայն 13.09.2012թ. «Ակադեմիկոս Ի.Վ. Եղիազարովի անվան ջրային հիմնահարցերի և հիդրոտեխնիկայի ինստիտուտ» ՓԲԸ-ի ճարտարագետ Դ. Հաեզերբուկի կողմից ներկայացված հաշվետվության:  
Տվյալ բնագավառում իրականացվող քաղաքականությունը` «Հազարամյակի Մարտահրավեր Հիմնադրամ-Հայաստան» ծրագրի ֆինանսավորման շրջանակներում ոռոգման ոլորտում կապիտալ ներդրումների իրականացման արդյունքում գույքային ձևակերպումների իրականացումն է: 
Կարգավորման նպատակը և բնույթը` ՀՀ կառավարության վերը նշված որոշման նախագծի ընդունմամբ նախատեսվում է ավելացնել <Հայաստանի Հանրապետության գյուղատնտեսության նախարարության ջրային տնտեսության պետական կոմիտեի աշխատակազմ> պետական կառավարչական հիմնարկի (համապատասխան ջրօգտագործողների ընկերությունների), «Սևան-Հրազդանյան-ջրառ», «Ախուրյան-Արաքս-ջրառ» և «Մելիորացիա» փակ բաժնետիրական ընկերությունների, ՀՀ համապատասխան համայնքների հաշվեկշիռները, դրանով իսկ ապահովելով հաշվապահական ձևակերպումները և ոռոգման համակարգերի արդյունավետ օգտագործումը:
Նախագծի մշակման գործընթացում ներգրավված ինստիտուտները` նախագիծը մշակվել է ՀՀ գյուղատնտեսության նախարարության ջրային տնտեսության պետական կոմիտեի աշխատակազմի կողմից, որի վերաբերյալ ստացվել են
ՀՀ ֆինանսների, տարածքային կառավարման և արտակարգ իրավիճակների նախարարությունների, ՀՀ կառավարությանն առընթեր անշարժ գույքի կադաստրի պետական կոմիտեի ու ՀՀ կառավարությանն առընթեր պետական գույքի կառավարման վարչության  կարծիքները և ՀՀ արդարադատության նախարարության պետական փորձագիտական եզրակացությունը:
Ակնկալվող արդյունքը` վերը նշված ՀՀ կառավարության որոշման նախագծի ընդունումը հնարավորություն կտա ավելի արդյունավետ իրականացնել «Հազարամյակի Մարտահրավեր Հիմնադրամ-Հայաստան» ծրագրի շրջանակներում վերականգնված ոռոգման համկարգերի շահագործումն ու ոռոգման ջրի ավելի արդյունավետ մատակարարումը` համապատասխան հաշվապահական ձևակերպումների հիման վրա:  
ՀՀ գյուղատնտեսության նախարար
Սերգո Կարապետյան
շ
ՏԵՂԵԿԱՆՔ
«Գույք նվիրաբերելու և մի շարք բաժնետիրական ընկերությունների կանոնադրական կապիտալն ավելացնելու մասին» Հայաստանի Հանրապետության կառավարության որոշման նախագծի ընդունման առնչությամբ Հայաստանի Հանրապետության պետական բյուջեում եկամուտների նվազեցման կամ ծախսերի  ավելացման մասին
«Գույք նվիրաբերելու և մի շարք բաժնետիրական ընկերությունների կանոնադրական կապիտալն ավելացնելու մասին» Հայաստանի Հանրապետության կառավարության որոշման նախագծի ընդունմամբ Հայաստանի Հանրապետության պետական բյուջեում եկամուտների նվազեցում կամ ծախսերի ավելացում չի նախատեսվում:

ՏԵՂԵԿԱՆՔ
«Գույք նվիրաբերելու և մի շարք բաժնետիրական ընկերությունների կանոնադրական կապիտալն ավելացնելու մասին» Հայաստանի Հանրապետության կառավարության որոշման նախագծի ընդունման առնչությամբ այլ իրավական ակտերում  լրացումներ կամ փոփոխություններ կատարելու անհրաժեշտության մասին
«Գույք նվիրաբերելու և մի շարք բաժնետիրական ընկերությունների կանոնադրական կապիտալն ավելացնելու մասին» Հայաստանի Հանրապետության կառավարության որոշման նախագծի ընդունմամբ այլ իրավական ակտերում լրացումներ կամ փոփոխություններ կատարելու անհրաժեշտություն չի առաջանում:
ՏԵՂԵԿԱՆՔ
«Գույք նվիրաբերելու և մի շարք բաժնետիրական ընկերությունների կանոնադրական կապիտալն ավելացնելու մասին» Հայաստանի Հանրապետության կառավարության որոշման նախագծի նախագծմանը և քննարկմանը հասարակության մասնակցության մասին

 Հասարակությանը նախագծի վերաբերյալ իրազեկումը`
«Գույք նվիրաբերելու և մի շարք բաժնետիրական ընկերությունների կանոնադրական կապիտալն ավելացնելու մասին» Հայաստանի Հանրապետության կառավարության որոշման նախագիծը տեղադրված է  ՀՀ գյուղատնտեսության նախարարության ջրային տնտեսության պետական կոմիտեի ինտերնետային կայքում:

Հասարակության մասնակցությունը նախագծմանը և/կամ քննարկումներին`


«Գույք նվիրաբերելու և մի շարք բաժնետիրական ընկերությունների կանոնադրական կապիտալն ավելացնելու մասին» Հայաստանի Հանրապետության կառավարության որոշման նախագիծը նախագծմանը և/կամ քննարկումներին հասարակությունը չի մասնակցել: 

ՀՀ գյուղատնտեսության նախարար

Սերգո Կարապետյան

